
conduct a comparative analysis of the content of historical education, to identify changes in textbooks 
and teaching aids written in 1980–2000 in Kazakhstan. Results. The article, based on archival data, 
studies the content and teaching in secondary schools and universities in Kazakhstan. The importance of 
the subject of the history of Kazakhstan is shown. Using textbooks and teaching aids written before 1990, 
the policies of Soviet ideology were studied. The results of a survey of more than 100 people and 
interviews with contemporary witnesses helped clarify the reality of Soviet ideology. Conclusion. The 
political and social situation in society in the second half of the 1980s. and the crisis of the Soviet 
totalitarian system showed the need to get rid of class and party content. In the late 1980s and early 

Аңдатпа. Кіріспе. Қазақстанда 1950–1980 жылдар арасында мектептер мен жоғары оқу 
орындарында негізінен Ресей тарихы оқытылып, Отан тарихы оқытылмады. Мақалада ХХ 
ғасырдың аяғындағы Қазақстандағы тарихи білім берудің дамуы тарихы баяндалды. Зерттеудің 

мақсаты және міндеттері – 1980–2000 жылдардағы жалпы білім беретін мектептер мен жоғары 
оқу орындарында Қазақстан тарихының оқытылуы барысын зерттеу, Қазақстандағы тарихи білім 
берудің мазмұнына салыстырмалы талдау жасау, осы жылдарда жазылған оқулықтар мен оқу 
құралдарының арасындағы өзгерістер мен даму нәтижелерін анықтау. Нәтижелер. Мақалада 
архив деректері бойынша 1980–2000 жылдар арасы Қазақстандағы жалпы білім беретін мектептер 
және ЖОО-ғы Қазақстан тарихы пәнінің мазмұны, оқытылуы мәселелері зерттелді. Қазақстан 
тарихы пәнінің оқу жүйесіндегі маңыздылығы көрсетілді. 1990 жылға дейінгі жазылған 
оқулықтар мен оқу құралдарынан кеңестік идеология саясаты зерделенді. Заман куәгерлерінен 
алынған сұхбаттар және 100-ден астам адамнан қабылданған сауалнама қорытындысы кеңестік 
идеологияны нақты айшықтауға мүмкіндік берді. Қорытынды. 1980 жылдардың екінші 
жартысындағы қоғамда орын алған саяси-әлеуметтік ахуал, кеңестік тоталитарлық жүйенің 
дағдарысы, сол кезеңде дәріптелген таптық, партиялық мазмұннан арылу қажет екендігін 
көрсетті. 1980 жылдардың аяғы мен 1990 жылдардың басында қоғамдық-саяси жаңару байқалды. 
Тәуелсіздіктің алғашқы жылдарында шыққан оқу құралдары мен оқулықтардың мазмұны 
түбегейлі өзгеріске ұшырады. 
Түйін сөздер: Тарихи білім, коммунистік саясат, кеңестік идеология, Қазақстан тарихы, мектеп, 
жоғары оқу орны, оқулық, оқу құралы, тоқырау, тәуелсіздік 

Аннотация. Введение. В Казахстане в 1950–1980 годы в школах и вузах преподавались история 

образования в Казахстане в конце ХХ века. Цель и задачи исследования – изучить преподавания 
истории Казахстана в общеобразовательных школах и высших учебных заведениях, провести 
сравнительный анализ содержания исторического образования, определить изменения в 
учебниках и учебных пособиях написанных в 1980–2000 годы в Казахстане. Результаты. В 
статье на основе архивных данных изучены содержание и преподавание в общеобразовательных 
школах и вузах Казахстана. Показана важность предмета истории Казахстана. По учебникам и 
учебно-методическим пособиям написанных до 1990 года, были изучены политика советской 
идеологии. Результаты опроса более 100 человек и интервью со свидетелями-современниками 
помогли уточнить реальность советской идеологии. Заключение. Политическая и социальная 
ситуация в обществе во второй половине 1980-х гг. и кризис советской тоталитарной системы 
показали необходимость избавления от классового и партийного содержания. В конце 1980-х – 
начале 1990-х произошло социально-политическое изменение в системе образования в 
Казахстане. Коренным изменениям подверглись содержание учебных материалов и учебников, 
изданных в первые годы независимости. 
Ключевые слова: Историческое образование, коммунистическая политика, советская идеология, 
история Казахстана, школа, вуз, учебник, учебное пособие, застой, независимость 

Для цитирования: Жылкышыбаева К.К. Историческое образование в Казахстане 
(1980–1990 гг.) // Электронный научный журнал «еdu.e-history.kz». 2023. Т. 10. № 4.  С.  758–771. 
(На каз.). DOI: 10.51943/2710-3994_2023_10_4_758-771 

Кіріспе 

1950 жылдардың аяғында Қазақстандағы мектептерде тарих пәнін оқытуда бірталай 
олқылықтар орын алды. Орталау мектепті (жеті жылдық) бітіретін оқушылар өз Отанының 
тарихынан білім алмады десек те болады. Оқушылар орта мектепті бітіргенде өз Отанының 
тарихын білмей шығатын болды. Бұл сол кездегі КСРО-ның кеңестік саясатының негізгі 
бағытының бірі болды. Тек, ХХ ғ. 50-жылдардың екінші жартысынан бастап қана осы 
олқылықтардың орнын толтыру үшін жұмыстар атқарыла бастады. 

ХХ ғасырдың 60-жылдарының ортасынан бастап, қоғамдық-әлеуметтік даму барысында 
тоқырау белгілері айқын бола бастағандықтан, социалистік бағыттағы мемлекеттер кеңестік 
жолдан бас тартып, КСРО-ның жетекші рөлі төмендеді. КСРО-да ештеңе де өзгермеді және басқа 
идеялардың кіруіне де жол бермеді. 

Тоқырау кезеңінің идеологиясында орыстандыру саясаты басты бағыттардың бірі болып 
қалыптасты. Ұлы орыстық шовинистік бағыт бойынша Отандық тарихи білім беру және ұлттық 
құндылықтардан гөрі кеңестік салт-сана дәріптеліп, орыс мәдениеті мен тарихының рөлін асыра 
бағалау үдерісі жүрді. 

1980–1990 жылдар арасы Қазақстандағы тарихи білім беруді дамытуда кеңестік 
идеологияның іргесін шайқалтып, өзгеріске алып келген кезең болды.  

Материалдар мен әдістер 
1980–1990 жылдар арасындағы Қазақстандағы тарихи білім беру туралы деректер Қазақстан 

Республикасы Орталық мемлекеттік архивінің 1142, 1871, 2255-қорларында сақтаулы. Қор 
құжаттары Қазақстандағы 1980–1990 жылдар арасында жалпы білім беретін мектептер және 
жоғары оқу орындарында жүргізілген тарихи білім беру бойынша мол мәліметтер береді. Тарихи 
деректерді талдаудан өзге құжаттарда ЖОО-да тарих кафедраларындағы Қазақстан тарихы 
пәнінің мазмұны мен оқытылуы барысы, кафедралардың ғылыми-зерттеу жұмысының бағыты, 
студенттердің ғылыми-зерттеу жұмыстарындағы коммунистік идеологияның жүргізілуі туралы 
мәліметтер келтірілген. 

Мақалада 1980–1990 жылдар арасындағы Қазақстандағы тарихи білім беруді зерттеуде 

талдау, жүйелеу, жалпығылыми индуктивті, дедуктивті және ретроспективтілік, салыстыру, 
баяндау, сипаттау, есептеу, қорыту, жинақтау әдістері қолданылды. 

Мәселен, жинақтау әдісі арқылы сауалнама жүргізілді. 1980–1990 және 1991–2000 жылдар 
аралығындағы Қазақстандағы тарихи білім беруді, Қазақстан тарихы пәнінің мазмұндық 
құрылымын, мәнін анықтау өте маңызды. Осы мақсатта Қазақстандағы 1980–2000 жылдар 
аралығында жалпы білім беретін мектептер мен жоғары оқу орындарында Қазақстан тарихы 
пәнінің оқытылуы басты мәселе ретінде қарастырылды. Осы себептен, 1980–2000 жылдар 
аралығында мектеп және университет бітіруші түлектерден сауалнама алынды. Сауалнама 
Қазақстан Республикасының әр жерінде тұратын 120 заман куәгерлерінің қатысуымен жүргізілді. 

Сонымен қатар, сауалнама нәтижелеріне талдау жасай отырып, одан әрі тақырыпты 
зерделеу, нақтылау мақсатында PhD доктор Л.А. Бисембаевадан және тарих ғылымдарының 
докторы, профессор А.Б. Қалыштан сұхбат алынып, нәтижесі мақала жазу барысында 
қолданылды. 

Салыстырмалық әдіс 1980–2000 жылдар арасындағы жалпы білім беретін мектептер мен 
жоғары оқу орындарында оқытылған оқу бағдарламалары мен оқулықтардың мазмұнын 
салыстыруға және көрсеткіштердің динамикалық жағдайын қарастыруға жағдай жасады.  

Талқылау 

Кеңестік кезеңде 1980–1991 жылдары тарихи білімді дамыту қарқынды жүргізілді. 
Ғалымдар М.Қ. Қозыбаев, З.А. Алдамжаров, Г.Ф. Дахшлейгер, Д.И. Дулатова және т.б. еңбектері 
жарық көрді. Мәселен, ғалым Б.М. Сатершинов өзінің «Тарихи сана — тәуелсіздіктің рухани 
тұғыры» атты монографиясында: «Тарихи білім берудің мақсаты жан-жақты дамыған тұлғаның 
ойлау мәдениетінің қажетті компоненті ретіндегі тарихи сананың адам бойында 
қалыптастырумен ұштасып жатады. Тарихи білім адамның ғылыми дүниетанымының 
қалыптасуына, оның бойында адамгершілік мұраттардың егілуіне ықпал етеді. Отанға деген 
сүйіспеншілік, оның өткені мен бүгінгі мақтан тұту патриотизм деп аталатын сезімдердің 
құйылысын тудырады» (Сатершинов, 2011: 2), - деп тарихи білім берудің рөлі мен маңызын атап 
көрсетті. 

Ал, 1980 жылдардың аяғында қоғамдағы демографиялық өзгерістер тарихи білімнің 
обьективті дамуына мүмкіндік ашты. Атап айтатын болсақ, Б.А. Төлепбаев, М.Қ. Қозыбаев, 
К. Нұрпейіс, М. Қойгелдиев, А. Тәкенов, Қ.С. Қаражанов, Ф. Қозыбаева және т.б. ғылыми 
еңбектері тарихи білімнің даму қорын мол деректермен толықтырды. 

Сонымен қатар, еліміз тәуелсіздік алғаннан кейінгі жылдарда Қазақстан тарихы пәнінің 
жалпы білім беретін мектептер мен жоғары оқу орындарында оқытылуы тарихы туралы ғалым 
Т.Т. Тұрлығұлдың (Тұрлығұл, 2011: 11–18), Қ.Ж. Адамбосыновтың (Адамбосынов, 2006: 21–27) 
ғылыми-зерттеу жұмыстары мен еңбектерін атауымызға болады.  

Мысалы, ғалым Т. Тұрлығұлдың «Мектепте Қазақстан тарихын оқытудың теориясы мен 
әдістемесі» атты ғылыми еңбегінің маңыздылығы ғалым Қазақстан тарихы пәні мектептерде 
оқытыла бастағалы бері жарық көрген бағдарламалар, оқулықтар, басқа да қосымша құралдарды 
ғылыми – әдістемелік тұрғыда сараптаған (Тұрлығұл, 1994). 

Республикадағы жоғары білім беру жүйесінің қалыптасуы мен дамуы туралы ғалымдар 
К. Жаманбаев, Қ. Жоламанов, Л. Рүстемов, Т. Катаев, К. Құнантаеваның өздерінің ғылыми 
еңбектерінде жаңа ғасырдағы жоғары мектептердің қоғамдық саяси орны мен маңызы туралы 
мәселелерді қарастырған. 

Сонымен бірге тәуелсіз Қазақстан кезеңінде тарихи білімге қатысты және оның даму жолын 
саралаған көптеген еңбектер жарық көрді. Бұл ретте, Б. Әбдіғұлова, М. Әбусейітова, 
С. Жолдасбаев, М. Елеуов, Қ. Атабаев, Т. Омарбеков, Б. Кәрібаев, Г. Кәкенова және т.б. 
ғалымдардың еңбектерін атап кетуімізге болады. 

Нәтижелер 

ХХ ғасырдың басында кәсіби тарихшылар мен ұлт мүддесіне қызмет еткен тұлғалар 
С. Асфендияров, Т. Рұсқұлов, С. Сейфуллин, М. Тынышбаев, Н. Төреқұлов және т.б. тарихи білім 
беруді қалыптастырды. 1940–1950 жылдары Е. Бекмаханов, Г. Дахшлейгер, Ә. Марғұлан, 
К. Ақышев, А. Нүсіпбеков, Ә. Тұрсынбаев және т.б. тарихи білім беруді дамытуға өз үлестерін 
қосты. Бірақ ұлттық тарихнамада КОКП идеологиясы саясатынан ақиқатты айта алмады. Тарихи 
танымның маркстік-лениндік деп аталатын өрескел бұрмалауларға құрылған методологиясы 
орнықты. Жаңа методология тарихтағы тұлғаның рөлін тап күресі мен революциялар 
көлеңкесінде қалдырып, пролетариат іліміне үлес қоспағаны үшін ғылым, әдебиет салаларындағы 
ғалымдар әл-Фарабиді, Шоқанды, Абайды, Құрманғазыны лайықты ұлықтауға шектеу қойды, 
қоғамдық-экономикалық формацияның феодалдық–патриархалдық сатысында тежеліп қалған 
өлке, социализм тұсында «аға ұлттың көмегімен ғана қатарға қосылған Қазақстан» дегенді алға 
тартумен болды. Барлық мәселеге Мәскеудің көзімен қарауға ғана рұқсат берілді, 
шығармашылық бостандыққа шын мәнінде шектеу қойылды. Әрине бұл шектеу Ресей 
патшалығының отарлау саясатының, кеңестік кезеңдегі оқу-ағарту және білім саласындағы 
жүргізген реформаларының жалғасы екендігі белгілі (Kapağan, Bacaklı, 2020: 2504). 

1958 жылы мектеп пен өмір байланысын нығайту туралы және Қазақ КСР-де «Халыққа 
білім беру жүйесін нығайту туралы» Республикалық министрлер кеңесі заң қабылдады. Заң 
бойынша сегіз жылдық мектеп оқушыларға барлық пәннен тиянақты білім беру керек. Ал, орта 
мектепте оқу мерзімі 11 жыл болуы қажет деді. 1959 жылы 8 қазанда КОКП Орталық комитеті 
мен КСРО Министрлер Кеңесі «Мектептерде тарихты оқытудағы кейбір өзгерістер туралы»
(Тұрлығұл, 1994: 22) қаулы қабылдайды. Осы қаулыға сәйкес орта мектептерде 1958–1959 оқу 
жылынан бастап Қазақстан тарихы қазақ мектептерінде 4 класқа арналған «Қазақ ССР тарихы» 
оқытыла бастады. Бұл оқу құралының авторы ғалым Т. Тұрлығұл болды. Ежелгі дүние мен орта 
ғасыр тарихы курстары әрқайсысы бір жылға қысқартылып, тек 5–6 сыныптарда ғана оқытылды. 

1965–1966 оқу жылдары Қазақстан мектептері жаңа білім беру жүйесіне көшті. Бұған 1965 
жылы 15-мамырдағы КОКП ОК мен КСРС Министрлер Кеңесінің «Мектепте тарихты оқытудың 
кейбір өзгерістері туралы» қаулысының әсері зор болды. Республиканың Білім беру Министрлігі 
мен педагогикалық ғылыми-зерттеу институты Қазақ КСР тарихының жаңа оқулықтарын ғылыми 
негізделген заман деңгейіне сәйкес келетін жаңа бағдарламаны талдауға кірісті. Республикалық 
Білім Беру министрлігі бекіткен 7–10 шы сыныптарға арналған тарих бағдарламасы 1966–1967 
оқу жылдары күшіне енді. Жаңа бағдарлама бойынша профессор Е. Бекмаханов кұрастырған 
Қазақ КСР тарихының жүйелі курсы 7–8 сыныптарда оқылды. Қазақ КСР тарихынын 
хронологиялық шеңбері 7-сыныпта көне заманнан ХIХ ғасырдың аяғына дейінгі кезеңді қамтиды, 
ал 8-сыныпта империализм дәуірі кезеңін қамтиды. 1967–1968 оқу жылдары Қазақ КСР тарихы 
Е. Бекмаханов құрастырған оқулық 9–10 сыныптарда өте бастады. 1962 жылдан бастап 
Е. Бекмахановтың басшылығымен Отан тарихына қатысты алғашқы Хрестоматия жарық көрді. 
Бұл еңбекте сонау ерте заманнан 1960 жылдарға дейінгі болған тарихында елеулі окиғалар, 
тарихи халқымыздың кайраткерлер жайлы құжаттардан, тарихи деректерден мол материалдар 
берілген. Қазақ КСР тарихы мектептерде КСРО тарихының жалпы бөлігі ретінде оқытылды. 
Профессор Е. Бекмахановтың оқулықтағы оқушылардың жалпы білім алу дайындығы деңгейі мен 
оқыту мақсаты, міндеттеріне сәйкес құрамды оқытылуы тиіс білім жүйесі мен көлемін толық 
анықтап берді. Қазақ мұғалімдері KCСP тарихшы бағдарламасымен 1978 жылға дейін өзгеріссіз 
жұмыс істеді. Сонымен тарих пәні жалпы білім беретін мектептерде:  

1924–1935 оқу жылында – 14 сағат 
1935–1936 оқу жылында – 21 сағат 
1940–1941 оқу жылында 25,5 сағат 
1958–78 оқу жылында 56 сағат (осы жылдан бастап Қазақстан тарихы) 

1978–1990 оқу жылында 180 сағат оқытылды. 
1991–2000 оқу жылында 221сағат оқытылды. 
Ал, төмендегі кестеден 1958–1959 оқу жылынан 1978 жылдар аралығында Қазақстан тарихы 

пәніне қатысты курстардың мазмұны өте қысқа, ұлттық тарихты оқытуға өте аз сағат бөлінді: 

Кесте 1. 

[Table 1.] 
№ Сыныптар Курс аты Көлемі 

1 4–5 сыныптар «КСРО тарихынан эпизодтық әңгімелер» 8–10 сағ 
2 7–10 сыныптарда «КСРО тарихының жүйелі курсы» құрамында 

Қазақ ССР тарихы  
47–48 сағ 

Мектепке көмек ретінде Қазақ КСР тарихының әдістемелік кұралы шығарылды, онда 
оқушылардың танымдық белсенділігін арттыруға көңіл бөлінді. Қазақ КСР тарихы сабағының 
үлгілері, оны жүргізу түрлері, оқушылардың өзіндік жұмыстарын ұйымдастыру, қайталау, 
сабақтарын өткізу, Қазақ КСР тарихын оқытуды жоспарлау қаралған.  

1970 жылдары оқытудың ақпаратты бағыты күшейе түсіп, оқыту үдерісін ұйымдастырудағы 
басты кұрал жаңа – оқулықтар пайда болды. Тарихи білім беруде ілгері басқан бағыттармен қатар, 
оның дамуы қайшылықта болып, бар мүмкіншіліктерін тоқырау жылдарындағы толық жүзеге 
асыра алмады.  

1970 жылы республика көлемінде 10154 мектепте 3 млн 140,8 мың оқушы оқыды, 1977 
жылы мектептер саны 92376 оқушы саны 3 млн. 266,1 мыңға жетті. Аталған жылдың бірінші 
жартысында республика мектептері бағдарламасы Қазақ ССР тарихын оқытуға кірісті, 
оқушылардың дағдысы мен білімін қалыптастыруға, қазақ тілінде оқулықтар мен оқу 
құралдарының шығуына үлкен назар аударылды. Әсіресе, ғалым Т.Т. Тұрлығұлдың «IV кл. Қазақ 
ССР тарихын оқыту (1971), VII–VIII кл. Қазақ ССР тарихын оқыту (1973), IX–X кл. Қазақ ССР 
тарихын оқыту» (1973) үш кітабы қазақ, орыс тілдерінде жарық көрді.  

1978 жылы енгізілген Қазақ КСР тарихының жаңа бағдарламасы бойынша оқытуға көшу 
4–10 сыныптарда Қазақ КСР сабағында сағат көлемін арттырды. Тарих сапасын қалыптастыруға, 
тарихи құжаттарды оқушылардың көзқарасына пайдалануға, өлкетану материалын оқытуға, 
сабақтың кұрылысы мен түрлеріне назар аударылды. Жекелей тақырыптарды оқыту әдістемелері, 
сыныптан тыс жұмыс, оқу үдерісінде тарих пен өлкетану материалының өзара байланысы, 
Қазақстан тарихы мен КСРО тарихы материалымен Коммунистік тәрбие беру тиімді жолдары 
зерттелді. Қазақстандағы мектептерде барлық оқулықтар Кеңес үкіметінің бақылауында болып, 
тарихи білімнің дамуына кеңестік идеология тікелей әсер етті.  

Қазіргі кездегі Отан тарихындағы ең өзекті мәселлердің бірі тарихи-методологиялық 
әдістерді жетілдіру болып табылады. Тәуелсіздік алғаннан бері Кеңес өкіметі кезіндегі маркстік-
лениндік методологиялық теориядан кеттік десек те, әлі де сол қалпымызда дамып келе 
жатырмыз. Өйткені, тарихты зерттеуде саяси тарих, тұлғалар тарихын ғана көрсетіп, макро 
тарихты ғана зерттеудеміз. Сондықтан зерттеу жұмысымызда 2 заман куәгерлерінен, тарихшы 
ғалымдардан сұхбаттар алынып, салыстырмалы талдау жасалынып, пәнаралық әдіс қолданылды. 

PhD доктор Л.А. Бисембаевамен болған сұхбатта «Сол жылдарда оқытылған Қазақстан 
тарихы пәнінің негізгі мазмұны мен мәні туралы ойыңызды айтсаңыз» деген сұраққа ғалым: «Ол 
кездегі тақырыптар Кеңес Одағында қандай оқиғалар болды, кеңестік идеологияның өзі 
социализмді орнықтыруға, оны ұлықтауға бағытталды. Яғни, 1917 жылғы социализмнің орнауы, 
одан кейін оның қазақ жерінде еш кедергісіз жүзеге асуы, социализмге қарсы болғандарды, 
өзіміздің ұлт жанашырларын, үкіметке қарсы саясатты қолдаушылар ретінде танытты. Солай 
оқытты. Ол кездегі тарих мазмұны кеңестік идеологияның ықпалында ғана жазылды, шектеулі 
болды» (Zhylkyshybaeva, 2023: 239–240) Сұхбаттағы жауап көрсетіп отырғандай, Кеңестік 

идеология орыстандыру саясатын жүргізіп, халқымыздың тарихын оқытуға мүлдем қарсы саясат 
жүргізді деп тұжырым жасауымызға болады.  

Сонымен қатар, мақала жазу барысында 1980–1990 жылдар арасында білім мен ғылымның 
дамуын, тарихи білім берудің шынайы жағдайын өз көзімен көрген заман куәгері, тарих 
ғылымдарының докторы, профессор А.Б. Қалыштан алынған сұхбат нәтижесі де осыны 
дәлелдейді. «1980–1990 жылдарға қарағанда 1991–2000 жылдары аралығында Отандық 
тарихымыз шынайы жазылды ма?» деген сұраққа ғалым Қалыш Боранбай Аманжолұлы: «Кеңес 
өкіметі кезінде идеологиялық саясат өте қатты болғаны тарихымыздан білеміз. Өзіміздің 
тарихымызға, түркі тектес халықтардың тарихына көңіл бөлінбеді. Тек қана орыс тарихы 
оқытылды. Ал, көңіл бөліп, қазақ халқының тарихын шынайы жазғандарды ұлтшыл деп соттады. 
Қазақ халқының атақты тарихшылары Е. Бекмаханов, Б. Сүлейменовтар 25 жылға сотталды», - 
деп жауап берді. Бұл жауаптан көріп отырғанымыздай, Кеңес өкіметі қазақ халқының ақиқатты 
тарихын жазуға ешқандай да мүмкіндік бермеді ... . Ал, «1980–1990 жылдар аралығында 
«Қазақстан тарихы» пәні кеңестік идеологияның негізгі құралы болды ма?» деген сауалдың 
жауабы тіпті осы ойымызды растайды: «Енді міндетті түрде. Мына гуманитарлық салада Кеңес 
өкіметі тарих арқылы өздерінің идеологиясын арттырып, ұстанып отырды. Оны ұстанбаса 
жұмыстан шығарып, соттап жіберетін. 1980–1990 жылдар аралығында «Қазақстан тарихы» пәні 
кеңестік идеологияның негізгі құралы болды. Кеңес өкіметі кезінде бір мақсат болды – ол Кеңес 
халықтары деген идеология еді. Біздерде төлқұжаттарды алып тастаймыз бәріміз бір кеңес 
халқымыз деген саясат жүргізді. Шынға келгенде орыстандыру саясатын жүргізді. Біздерді орыс 
қылғысы келді. Қазақстанда қалаларда барлық қазақ мектептері жабылды. Бірде-бір қазақ 
мектептері қалмады. Алматыда 1–2 мектеп болды. Енді бір 50 жыл болғанда қазақ халық ретінде 
құритын еді. Бір жақты орыстардың тарихын жақсы білетін едік. Ал, біздің 35 түркі тектес халық 
екендігімізді айтуымызға тиым салынды» (Zhylkyshybaeva, 2023: 241–243) сол замандағы 
кеңестік саясаттың қандай деңгейде, қандай мақсатпен жүргізілгендігін нақты көрсетіп отыр. 
Тарихи шындық міне осы. Отан тарихының оқытылмауы Коммунистік партияға орыстандыру 
саясатын жүргізу үшін қажет болды. Қазақ елін мәңгүрт қылып, төл тарихын, түркі тектес халық 
екендігін білмеу үшін, өркениетін, мәдениетін, тарихын білмеуі үшін қажет болды. 

Шындығында да Қазақстан көп ұлтты ел деген желеумен орыс тілін республикада 60 пайыз 
меңгерсе, қазақ тілін орыстардың 1 пайызы ғана меңгерді. Республикада барлық шыққан кітаптар 
95 пайыз орыс тілінде басылды. Мемлекеттік, дипломатиялық, әскери салада іс құжаттары тек 
орыс тілінде жүргізілді. Ұлттық қатынастардағы қарама-қайшылықтар, тіл саясаты, білім, ғылым 
саласында, әлеуметтік, экономикалық, саяси, демографиялық, көші-қон үрдісінде кеңестік 
идеология кең қанат жайды.  

Кеңес үкіметінің саясатында кеңестік идеология ең басты құрал болғандығын Қазақстан 
Республикасы Орталық Мемлекеттік Архиві (ҚРОМА) 1142-қордың 18, 1238, 1280, 1281, 1282, 
1240-істерінен зерделенген төмендегі құжаттар да дәлел бола алады.  

Мысалы: «Годовой отчет Исторического факультета по учебно-методической подготовки 
специалистов», «О дальнейшем совершенствований» обучения, методической и политико-
воспитательной работе кафедры Истории СССР за 1981–1982 годы» деп аталатын 1504-істе: 
«КОКП Орталық Комитеті мен КСРО Министрлер Кеңесінің 1979 жылғы 26 сәуірдегі «Жоғары 
білім беруді одан әрі дамыту және жалпы білім беретін мектептерде оқушылардың оқыту сапасын 
арттыру және оларды еңбекке дайындау туралы»» қаулыға сәйкес, КОКП XXVI съезінің, 
Қазақстан Компартиясының XV съезінде қабылданған шешімдер негізінде 1981–1982 оқу 
жылында Тарих факультетінің ұжымы оқу-әдістемелік, ғылыми-зерттеу және саяси-тәрбие 
бағытында алға қойылған міндеттерді орындау жолында аянбай еңбек етті» (ҚРОМА. 1142-қ. 
1-т. 1505-іс. 2-п.), - деп жазылған. Яғни, бұл құжатта Абай атындағы Қазақ мемлекеттік
педагогикалық институты Тарих факультетінің «СССР тарихы» кафедрасының оқу-әдістемелік,
ғылыми-зерттеу, саяси-тәрбиелік міндеттері көрсетілген. Тарих факультеті Совет Одағы

Коммунистік Партиясының ХХVІ сьезі мен Қазақстан Коммунистік партиясының ХV сьезінің 
шешімдерін орындауға ат салысқан. Бұл келтірілген мәліметтерден, 1980–1990 жылдар аралығы 
Қазақстанның жоғары оқу орындарында тарихи білім беруде Коммунистік партияның алға қойған 
міндеттері ғана оқу курсы бағдарламасында оқытылған. Сол кезеңдегі талап сондай болған. 

ХХ ғасырдың аяғындағы қоғамдағы демографиялық өзгерістер тарихи білім берудің дамуын 
да дағдарысқа әкелді. Әкімшіл-әміршіл басқару әдісі дағдарыстан алып шығуға дәрменсіздік 
көрсетті. Бірақ бұл дағдарыс қоғамда ашық айтылмады. Бұл сөзімізді ҚРОМА-нің 1142-қор, 1505-
іс құжаттарымен растауға болады. Бұл құжаттардан Тарих факультеті бойынша жарияланған 
монография мен дәрістер фондының барлығы дерлік тек СССР тарихының мәселелерін 
зерделеуге арналған (ҚРОМА. 1142-қ. 1-т. 1505-іс. 8-п.) және 1980–1990 жылдары Қазақстанның 
жоғары оқу орындарына қазақ халқының тарихына қатысты дәрістердің оқытылуына шек 
қойылған. 

Мысалы: ҚРОМА-нің 1871 қоры 586 ісінің құжаттарында Қазақ мемлекетік қыздар 
педагогикалық институтының «КПСС тарихы және ғылыми коммунизм» кафедрасы профессор-
оқытушылары: профессор Г. Әбішев «Халықтар лениндік достығы туы астында» тақырыбында 
монография, «Жаңа маркстік-лениндік партияны құру» тақырыбында мақала, доцент 
Б.И. Искакова «Еңбекшілерді еңбекке коммунистік тәрбиелеудегі Қазақстан Компартиясының 
қызметі» деген тақырыпта ғылыми-зерттеу жұмыстарын және «Студенттік жастарға коммунистік 
тәрбие беру», «В.И. Ленин еңбек рөлі туралы», «Партия және социалистік қоғам» атты үш 
мақаласын жазып бітіргендігі туралы мәліметтер келтірілген (ҚР ОМА. 1871-қ. 2-т. 586-іс. 8-п.). 
Бұл жоғарыда келтірілген архив құжатынан сол кездегі Қазақстан ғалымдарының ғылыми-
зерттеу жұмыстары қалай және қандай тақырыптарда жүргізілгендігін байқауымызға болады. 
Бірде-бір ғалым Коммунистік идеологиядан асып, басқа ұлттық тақырыптарда зерттеу 
жұмыстарын жүргізуге мүмкіндіктері болмаған.  

Ал, келесі архив құжатында, СССР тарихы кафедрасында өткізілген ашық сабақтарды 
талдау туралы мәлімет келтіріледі. «Жалпы орта білім беру жүйесінде ұлттық тарихты оқыту 
маңызды орын алады, ол студенттерді белгілі бір қоғамдық-саяси білім жүйесімен 
қаруландыруға, коммунистік дүниетанымын қалыптастыруға арналған. Бұл мақсатты шешуде 
КСРО тарихы кафедрасының бүкіл профессорлық-оқытушылық құрамының кәсіби-
педагогикалық және идеялық-саяси бағыттылығының мазмұнын жетілдіруге үлкен талаптар қоя 
отырып, төмендегі өткізілетін ашық сабақтар мен дәріс мәтіндері жоспарланып отыр. 
Б.З. Загитова «Советтік Ресейдің халықаралық жағдайы», Х.Қ. Қасымбаев «КСРО-дағы 
социализм жеңісінің аяқталуы», дәріс мәтіндері: доцент О.С. Сексенбаев «ІІ бесжылдықтың 
қорытындылары», «КСРО-ның құрылуы – лениндік ұлт саясатының салтанат құруы» (ҚР ОМА. 
1142-қ. 1-т. 1505-іс. 15-п.), - деп жазылған. Бұл деректерді талдай отырып, СССР тарихы 
Қазақстанда Отан тарихы ретінде оқытылған. Кафедрада өткізілген ашық дәріс сабақтары да 
жалпыға дерлік тек СССР тарихы материалдарын, СССР партия сьездінің шешімдерін, 
В.И. Лениннің еңбектері аясында ғана қарастырылған.  

Сонымен қатар, кафедрадағы студенттерге оқу-тәрбие жұмысындағы жүргізілген идеология 
туралы қарастырсақ (ҚР ОМА. 1142-қ. 1-т. 1505-іс. 42-п.), бұл құжатта да Тарих факультетінде 
оқитын 1–4 курс студенттеріне саяси-тәрбие берудегі ең басты мақсат студентерге коммунистік 
тәрбиені сіңіру. Осы мақсатта студенттерге партия сьездерінің құжаттары оқытылған. Бұл бір 
ғана жоғары оқу орнындағы Отандық тарихи білім берудің жағдайын қарастырған архив 
құжаттары. 

Ал, келесі бір ЖОО-ы ҚазмемқызПИ-де 1980–1990 жылдары «Қазақстан тарихы» пәнінің 
мазмұны мен мәні қандай болды? деген сұрақтарға Республикалық Орталық Архив құжаттарын 
қолдана отырып, талдау жасалады. 

1871-қор «Отчет о работе кафедры Истории КПСС и научного коммунизма за 1973–1974 
учебный год» деп аталатын 586 істегі құжатта: «КПСС тарихы және ғылыми коммунизм» 

кафедрасында жүргізілген оқу-әдістемелік, ғылыми жұмыстардың барлығы дерлік СССР 
Министрлер кеңесінің белгіленген бағдарламасына сәйкес жүргізілген. Яғни, сол кездегі 
Қазақстандағы барлық жоғары оқу орындарында жүргізілетін білім беру бағдарламалары КСРО 
өкіметі бекіткен бағдарламаларға сәйкес жүргізілген. Сонымен қатар, архив құжатында 
кафедраның барлық оқу-әдістемелік жұмыстары марксизм-ленинизм классиктерінің еңбектеріне, 
Коммунистік партияның ХХІV сьезінің шешімдеріне және қаулылары негізіне сүйенеді. Яғни, 
кафедрадағы оқулықтар, оқу құралдары, жазылатын мақалалар, ашық дәрістер және т.б тек қана 
партияның құжаттарын оқыту мақсатында жүргізілген. Бұл жерде Отандық тарихты оқыту 
туралы, ұлттық тарихи білім беру туралы сөз де қозғалмаған.  

Осы құжатта ары қарай, студенттерге тарихи білім беруде кеңестік идеологияның 
қаншалықты деңгейде жүргізілгендігі туралы мәлімет бар. Сабақ барысында оқытылатын дәріс, 
семинар сабақтары, қосымша оқу-әдістемелік оқулықтар мен оқу құралдары, жүргізілетін 
ғылыми-зерттеу жұмыстарының барлығы марксизм мен ленинизм классиктерінің еңбектері, 
КПСС-тің сьезд материалдары болғандықтан коммунистік идеология деңгейінде тарихи білімді 
қалыптастырған. Қазақ халқының тарихы мүлдем оқытылмаған. Оқытылса да оған басты көңіл 
аударылмаған, біраз ғана тақырыптар оқытылған. Жоғарыда келтірілген архив құжаттарындағы 
студенттердің ғылыми-зерттеу жұмыстарынан Отан тарихы туралы ғылыми-зерттеу жұмыстары 
болмаған (ҚР ОМА. 1871-қ. 2-т. 586-іс. 10-п.). Себебі, Кеңес өкіметінің идеологиясының басты 
мақсаты қазақ жастарын орыстандыру болды. Отанының тарихын білмейтін жастарды басқару 
және қазақ ұлтын бағындыру да қиындық тудырмайтынын білді. Сондықтан кеңестік идеология 
осы мақсатын іске асыру үшін тарихи білім беру жүйесінде аянбай жұмыстар атқарды.  

Мақаланы жазу барысында 1980–2000 жылдар арасы Қазақстан тарихы пәнінің оқытылуы 
және мазмұнына қатысты сол кезеңде мектеп бітіруші түлектердің, яғни заман куәгерлерінің 
пікірін зерттеу маңызды болды. Сол үшін Қазақстанның әр аймағының 120 бітіруші 
түлектерінен сауалнама алынып, талдау жұмыстары жүргізілді. 

1. Сіз оқыған жылдары университетте «Қазақстан тарихы» пән ретінде оқытылды ма? –
деген сұраққа сауалнамашылар 

- Оқытылмады – 37,5 %
- Оқытылды – 58,6 %
- Мүлдем оқытылмады – 3,9 % деп жауап берді.

Диаграммада көрсетілгендей, Кеңестік кезеңде ЖОО-да Қазақстан тарихы пәні оқу 
жоспарында болған, бірақ өте аз мәліметтер берілген. Тек қана СССР тарихы оқытылған. 
Қазақстан тарихы пәнінен емтихан да қабылданбаған. Тек зачет (есептелінді) деп қабылданатын. 
Мен өзім 1987–1992 жылдар арасында Қазақ мемлекеттік қыздар педагогика институтында 
оқығандықтан оны жақсы білемін. Тек 1991 жылы Тәуелсіздік алған кезден бастап қана Қазақстан 

тарихы пәні оқытыла бастады. Кеңестік идеология саясатымен тарихи білім орыстандырылды.. 
Отанымыздың тарихын білуімізге шек қойылды. Кім бұл саясатқа қарсы шықса ол халық жауы 
атанып, қамауға алынып отырды. Сондықтан да сауалнамаға жауап беруші түлектердің 
жауабының әр түрлі болуы осы себепті болып отыр. 

2. 1980–1990 және 1991–2000 жылдар аралығында оқытылған «Қазақстан тарихы» пәнінің
мазмұнында айырмашылық, өзгерістер бар ма? 

- Бар – 85,95 %
- Жоқ – 7 %
- Білмеймін – 7%

2-ші сұрақ бойынша сұрақтың қорытындысына келетін болсақ, бұл жерде 1980–1990
жылдарға қарағанда 1991–2000 жылдар аралығында оқытылған Қазақстан тарихы пәнінің 
мазмұнындағы айырмашылықтардың 85,95 пайыз екендігін байқап отырмыз. Яғни, 1980–1990 
жылдары оқытылған Қазақстан тарихы пәні түгелдей 90 пайызға жуық өзгерістерге ұшыраған. 
Бұл нені білдіреді? Қағаз жүзінде оқытылды деп жазылса да, іс жүзінде тек СССР тарихы, КПСС 
тарихы, партия сьездерінің шешімдері, маркстік-лениндік шығармалар оқытылғандығы белгілі. 
Міне, осы тарихи факт дәлелденіп отыр. Оны тек осы диаграмма ғана емес, сонымен қатар, 
ҚР ОМА. 1871, 2255, 1482, 1142-қорларының құжаттары және заман куәгерлері – ғалымдардан 
алынған сұхбат материалдары да дәлелдеп отыр. 

Яғни, 1980–1990 жылдары Қазақстанның мектептері мен ЖОО-нда Қазақстан тарихы пәні 
оқытылмады десек те болады. Себебі оқытылса да өте аз ғана оқытылған. Тек СССР тарихы ғана 
толық оқытылған. Бұл жерден біз Қазақстан тарихының оқытылмауы Кеңес өкіметінің ең басты 
орыстандыру саясаттының негізгі бағыты екендігін көруімізге болады. 

Сонымен қатар, 1980 жылғы 14 қазан айындағы «СССР тарихы» кафедрасының 
отырысының № 2 хаттамасы құжатынан «СССР тарихы» кафедрасында қандай пәндер 
оқытылғандығы туралы мәліметті көруге болады:  

Кесте 2. 1980 жылы СССР тарихы кафедрасында оқытылған пәндер 

[Table 2. Subjects taught at the Department of History of the USSR in 1980] 
№ Наименование дисциплин лекции семинар 
1 История СССР 100 56 
2 История Казахской СССР 70 20 
3 История древнего мира 120 60 
4 История средних веков 120 60 
5 Новая история 72 30 
6 Новейшая история 46 30 
7 История русской литературы 100 16 

8 ВИД 50 20 
9 История преподавания истории 50 420 
10 Основы государственного права 44 16 
11 История стран Азии и Африки 40 16 

(ҚРОМА. 1871-қ. 2-т. 1115-іс. 50-п.). 

Бұл кестеде 1980 жылы Қазақстан тарихы пәні ЖОО-да оқытылғандығын дәлелдейді. Бірақ 
Қазақстан тарихы пәнінің мазмұны қазақ халқының тарихына сәйкес болмады. Себебі: ол жерде 
негізінен КПСС-тің сьезд шешімдері, ҚССР партия материалдары және маркстік-лениндік 
классиктердің шығармалары оқытылды. 

Яғни, Кеңес өкіметінің жүргізген идеологиялық саясаты арқасында Отандық тарихымыз 
оқытылмады. Тарихи санамыз уланып, тарихи білім беру 1980–1991 жылдарына дейін ұлттық 
бағытта жүргізілмеді. 

Осы жағдайлар республика мен орталық арасында қарама-қайшылықтың шиеленісуіне 
обьективті негіз болды. Осы кезеңде тарихи білім берудің дамуындағы мемлекеттік саясаттың 
шынайы бағыты айқын көрінді. Кеңес мемлекетінің шынайы саясаты, әлеуметтік және ұлттық 
қайшылықтар мерзімді баспасөз беттерінде ашық жарияланып, айтылуы қазақ халқының 
азаматтық және ұлттық сана-сезімінің өсуіне әкелді. Мұның өзі халықтың саяси-әлеуметтік 
белсенділігін күшейтуге көмектесті. Қайта құру жылдарында қазақ халқы өзінің тарихы, ұлттық 
қайта даму, ана тілі, мемлекеттік егемендік алу жөнінде, яғни тарихи білім берудің негізгі 
мәселелерінің талаптарын қоя бастады.  

Сонымен қатар, Кеңес кезеңіндегі Қазақстан тарихы туралы зерттеулердің дені, негізінен 
алғанда, орыс тілінен аударылып келді, шетел ғалымдарының еңбегінің басым көпшілігіне тыйым 
салынды. 1986–1989 жылдары ҚР Компартиясының бас хатшысы Г.В. Колбиннің Қазақстанды 
басқаруы кезінде республика кадрларын тазалаудан өткізіп, асыра сілтеуге, шындықты 
бұрмалауға жол берді.  

1980 жылдар елімізде қоғамдық саяси экономикалық үдерістерін қайта құру және мектеп 
реформаларын жүргізудегі айтулы оқиғалармен ерекшеленді. Осы KCP тарихының 
бағдарламасына сәйкес, жаңа бағдарламаға көшу қажеттілігі 1970 жылдардағы бағдарламасында 
тақырыпқа сәйкес емес, кейбір оқиғалар мен фактілерге тарихи баға берілмегендіктен туындады. 
Қазақ КСР тарихының жетілдіpілген бағдарламасының бұрынғы бағдарламадан ерекшелігі одан 
артық ауыр материалдарды алып тастады,оның тәрбиелік идеялық, таным көзқарасын күшейтті, 
оқушылардың дағдысын, шеберлігін, білім көлемін анықтап берді, әдістемелік шарттарды жүзеге 
асыру, КСРО тарихы курсына еңбек, экономика, ерекшелігіне қарай жас мен уақытқа экология 
бағытындағы тақырыптарын енгізу, курсаралық байланыстарды күшейту, Қазақ КСР тарихын 
оқытуға сағаттарды бөлу және КСРО тарихы курсының құрамында оқу материалдарын тиімді 
оқыту жолдары қарастырылды. 1983 жылы жалпы құрастырылған бағдарламаға жетілдірілген 
өзгерістермен 1986–1987 жылдарға дейін пайдаланылып келді. 

1980 жылдардың екінші жартысындағы қоғамда орын алған саяси-әлеуметтік ахуал, бір 
жағынан, кеңестік тоталитарлық жүйенің дағдарысы, сол кезеңде дәріптелген таптық, партиялық 
мазмұннан арылу қажет екендігін көрсетті. Екінші жағынан, 1980 жылдардың аяғы мен 1990 
жылдардың басындағы қоғамдық-саяси жаңару пікірлердің көп-қырлылығымен байқалды. 
Қазақстанда 1980–1990 жылдар арасында Кеңес өкіметінің саясаты нәтижесінде жалпы білім 
беретін мектептер мен жоғары оқу орындарында қазақ халқына өз халқының тарихын оқуларына 
мүмкіндік бермеді. 

КСРО кезінде 1920–1980 жылдардың соңына дейін тарихи білім кеңестік идеология 
бақылауында болғандықтан Қазақстанның ЖОО-да және жалпы білім беретін мектептерде 
жастардың санасына «Капитализм құриды, коммунизм жеңеді» деген сенімді ғана 
қалыптастырды. Бұған 1990 жылдарға дейін Кеңестік тарихи білімде шектеусіз үстемдік етіп 

келген еуроцентрлікті қоссақ, мектепте тарихты оқытуда жіберілген кемшіліктерді байқау қиын 
емес. Коммунистік идеология 1990 жылға дейін Қазақстандағы тарихи білімнің дамуына, 
халықтың санасының қалыптасуына, Қазақстан тарихы пәнін оқытуда ЖОО-ы мен жалпы білім 
беретін мектептерде көптеген методологиялық қателіктер мен кемшіліктер кері әсерін тигізгенді. 

1980–1990 жылдар арасында Қазақстандағы тарихи білім беруде Кеңес өкіметі саясаттың 
салдарынан: коммунистік идеологияның партиялық, таптық мүддесіне сай келмейтін фактілерді 
жасырды, жасыруға болмайтындарын барынша бұрмалады; бүкіл Кеңес елінде бірнеше ондаған 
ұлт тілдерінде жұмыс істейтін мектептер үшін тарих пәнінен бір ғана бағдарлама, оқулық 
шығарылды; олардың мазмұнын барынша идеологияландырылды; әр ұлттың өз тарихын оқытуға 
жол бермеді; Еуроцентрлік пен орыстану саясаты барынша дәріптелді (Тұрлығұл, 2011: 28–40). 

Қорытынды 

Қорыта келе, 1980 жылдан 1990 жылдар аралығында Қазақ КСР тарихын оқытуға 
сағаттарды бөлу біраз болса да көбейтіліп, тарихи білім беру дами бастаған болатын. 1990 жылы 
жалпы білім беретін мектеп бағдарламасына сәйкес, 1990–1991 оқу жылынан бастап Қазақстан 
тарихы дербес пән ретінде оқытылды. 

1990-шы жылдары тарихи білім беру мазмұны дұрыс қалыптаса бастады. 1990 жылдардың 
бас кезінен бастап Қазақстан Республикасының білім беру жүйесін реформалау басталды. Мұның 
өзі жоғары және орта білім беру саласында түбірлі өзгерістер жасауға жол ашты.  

Яғни, 1980–2000 жылдарда жалпы білім беретін мектептер мен жоғары оқу орындарында 
Қазақстан тарихы пәнінің оқытылуы және оқу бағдарламаларының, оқу құралдары мен 
оқулықтардың жазылуы Отандық тарихи білім берудің дамуында айрықша орын алды. ХХ ғ. 80–
90 жж. Қазақстандағы тарих ғылымы жалпы білім беретін мектептерге жаңа методология және 
тарих білімінің тұжырымдамасын дамытуда, тарихи білім беруде басты рөл атқарды.  

Қазақстан Республикасында білім және ғылым саласында жүргізілген реформалар, 
қабылданған мемлекеттік бағдарламалар мен стратегиялар ұлттық тарихи білім берудің дамуына 
және Қазақстан Республикасының әлемдегі беделінің артуына жағдай жасады. 

